
ᑐᓴᕐᑕᐅᑲᑎᐱᒋᐊᓖᑦ 

 

ᒪᑭᓪ ᐃᓕᓴᕐᕕᔪᐊᒥ ᐃᓕᓴᕐᓂᒥᒃ ᐱᔭᕇᕈᑐᑎᑖᕐᓯᒪᔪᖕᖑᑐᖅ 

 

ᑰᑦᔪᐊᖅ, ᓅᕕᒻᐱᕆ 27 , 2015 –ᓄᓇᕕᒻᒥ ᓄᓇᓕᓕᒫᓂ ᐃᓗᓯᓕᕆᓂᕐᓄᑦ ᐊᒻᒪᓗ 
ᐃᓅᓯᓕᕆᓂᕐᓄᑦ ᑲᑎᒪᔩᑦ (ᓄᓇᕕᒻᒥ ᐃᓗᓯᓕᕆᔨᒃᑯᑦ) ᐅᐱᒪᒻᒪᕆᓕᕐᖁᑦ ᖃᐅᔨᑎᑦᓯᒋᐊᒥᒃ 
ᐱᓚᕿᓯᒪᔭᖓᓂᒃ ᒫᑭ ᑐᓗᒐᐅᑉ ᒪᑭᓪ ᐃᓕᓴᕐᕕᔪᐊᒥ ᐃᓕᓴᕐᓂᒥᓂᒃ ᐊᓂᒍᐃᒍᑎᑖᕐᓯᒪᓕᕐᒪᑦ. 
ᑐᓗᒐᖅ ᐁᑦᑐᑕᐅᓯᒪᓕᕐᑐᖅ ᐃᓗᓯᓕᕆᓂᕐᒥ ᐃᓅᓯᓕᕆᓂᕐᒥᓗ ᑭᒡᒐᑐᕐᓂᓂ 
ᐊᐅᓚᑦᓯᔨᐅᒍᓐᓇᐅᑎᒥᒃ, ᐃᓕᓴᕐᓂᖓᓂᒃ ᑲᒪᒋᔭᖃᕐᑎᓗᒋᒃ ᐱᓇᓱᕝᕕᒃ ᓄᓇᓕᓕᒫᓂ 
ᐱᓇᓱᑦᑎᓂᒃ ᐱᕙᓪᓕᐊᓂᓕᕆᓂᕐᒥᒃ ᓄᓇᕕᒻᒥ ᐃᓗᓯᓕᕆᔨᒃᑯᓂ ᐊᒻᒪᓗ ᒪᑭᓪ 
ᐃᓕᓴᕐᕕᔪᐊᖅ. ᐅᓪᓗᒥᒧᑦ ᑕᓪᓕᒪᑦ ᐃᓄᐃᑦ ᐊᓂᒍᐃᓯᒪᓕᕐᑐᑦ ᐃᓕᓴᕐᓂᒥᒃ ᐊᒻᒪᓗ 
ᐊᒥᓲᓂᕐᓴᒪᕇᑦ ᐱᔭᕇᕐᓂᖃᓛᕐᓂᐊᓱᑎᒃ, ᐱᒻᒪᕆᓐᓂᒃ ᑕᒪᒃᑯᓂᖓ ᐱᓚᕿᖃᑦᑕᓕᕐᑐᑦ ᑕᒪᒃᑯᐊ. 

ᐊᐅᓚᑦᓯᕕᒻᒥ ᑭᒡᒐᓕᕋᕐᑎᐅᓯᒪᓕᕐᓱᓂ ᑮᓇᐅᔭᓕᕆᕕᖓᓂ ᐃᓅᓕᑦᓯᕕᒃ ᐋᓐᓂᐊᕕᐅᑉ ᐊᕐᕌᒍᓂ 
8-ᑲᓵᓂ, ᑐᓗᒐᖅ ᑭᒡᒐᑐᕈᑎᒥᒃ ᐊᓕᐊᒻᒪᕆᑦᑐᖅ, "ᐊᑑᑎᓯᒪᔭᕋ ᑖᑦᓱᒥᖓ ᐃᓕᓴᕐᓱᖓ 
ᐃᓚᖓᓐᓂ ᐊᕐᓱᕈᓐᓇᖃᑦᑕᓚᐅᔫᖅ ᑭᓯᐊᓂ ᐃᑲᔪᕐᓯᓂᖃᑦᓯᐊᒪᕆᑦᓱᓂ, ᓴᓇᕐᕈᑎᓂᒃ 
ᐱᓚᕿᐅᑎᒐ ᐱᓇᓱᑦᑎᒪᕆᐅᓂᑎᒍᑦ ᐊᒻᒪᓗ ᓇᒻᒥᓂᕐᓄᑦ. ᑖᑦᓱᒥᖓ ᐃᓕᓴᕐᓱᖓ 
ᖃᐅᔨᒪᓂᕐᑖᓯᐊᕐᑐᖓ, ᐱᒐᓱᐊᒻᒪᕆᒍᓐᓇᓂᕐᓴᐅᓕᕐᑐᖓ ᑐᕌᒐᒃᑲ ᐱᒐᓱᐊᕐᓗᒋᑦ." ᓚᓚᐅᕐᑐᖅ. 
ᐃᓱᒪᒋᔭᓖᑦ ᐃᓕᓛᕈᒪᔪᓄᑦ ᐅᕝᕙᓘᓐᓃᑦ ᐱᔭᕇᕋᓱᐊᕐᑐᓄᑦ ᑲᔪᖏᕐᑐᐃᒍᑎᓂᒃ ᑭᓯᐊᓂ 
ᐅᖃᐅᓯᑦᓴᓕᒃ, "ᓴᐱᕐᕆᐊᕋᓯ ᑲᔪᓯᕐᖃᔦᕆᐊᒥᒃ ᐃᓱᒪᖃᑦᑕᕋᓗᐊᕈᑦᓯ, ᐊᕐᕌᒍᓂ ᐊᒥᓱᓂ 
ᐃᓕᓴᕐᓱᓂ ᐊᓂᒍᐃᒋᐊᒥᒃ ᐱᑖᕐᓂᒥᒃ ᐃᑉᐱᒍᓱᓐᓇᓂᕐᐹᖅ. ᑲᔪᓯᒋᑦᓯ ᓴᐱᓕᕐᑌᓕᒋᑦᓯ 
ᐅᒡᒍᐊᓛᖕᖏᓇᑦᓯ! ᐅᓪᓗᖅ ᐱᔭᕇᕈᑎᑖᕐᕕᒐ ᐅᓪᓘᓛᕐᑐᖅ ᐃᓅᓯᓕᒫᕋᓂ ᐳᐃᒍᓛᖕᖏᑕᕋ." 

ᐃᓄᐃᑦ ᐊᐅᓚᑦᓯᓂᕐᒥᒃ ᐃᓕᓴᕐᓂᖓ 30-ᓂᒃ ᑭᑎᑦᔪᑎᑖᕐᕕᐅᒍᓐᓇᓱᓂ ᐃᓕᓴᕐᓂᐅᕗᖅ 
ᐊᑑᑎᓲᒍᑦᓱᓂ ᒪᕐᕈᕕᑦᓱᓂ ᐊᕐᕌᒍᐃᑦ ᑐᖓᓕᕇᑦ 7 ᐃᓗᐊᓂ ᐊᒻᒪᓗ ᑐᕌᒐᖃᕐᓱᓂ 
ᒪᓂᔨᓯᒪᓂᕐᒥᒃ ᐃᓕᓭᓂᕐᒥᒃ ᐅᓪᓗᒥ ᐊᒻᒪᓗ ᓯᕗᓂᕐᒥ ᐃᓄᓐᓂᒃ ᐊᐅᓚᑦᓯᔨᑦᓴᓂᒃ ᐊᒻᒪᓗ 
ᑐᑭᑖᕐᑎᓴᓂᒃ ᐱᓇᓱᐊᕐᑐᓂᒃ ᓄᓇᕕᒻᒥ ᐃᓗᓯᓕᕆᓂᕐᓄᑦ ᐊᒻᒪᓗ ᐃᓅᓯᓕᕆᓂᕐᓄᑦ 
ᑭᒡᒐᑐᕐᕕᒥ. ᐃᓕᓴᕐᓂᖏᓐᓄᑦ ᐊᖏᓂᕐᐸᐅᕙᑦᑎᓗᒍ ᐱᕙᓪᓕᑎᑦᓯᒋᐊᕐᓂᖅ ᐱᓯᑎᐅᒍᑎᖏᓐᓂᒃ, 
ᐆᑦᑑᑎᒋᑦᓱᒋᑦ ᑐᓴᐅᒪᑦᓯᐊᖃᑎᖃᕐᓂᖅ, ᐱᓀᓗᑕᓂᒃ ᐋᕐᕿᒍᑎᑦᓴᓕᐅᕐᓂᖅ, ᐃᖏᕐᕋᑎᑦᓯᓂᖅ 
ᐊᒻᒪᓗ ᐊᒥᓱᒋᐊᓪᓓᑦ ᑲᒪᒋᑦᓱᒋᓗ ᐅᓪᓗᑕᒫᑦ ᐊᐅᓚᑦᓯᓂᕐᓂ ᑭᒡᒐᑐᕈᑏᑦ ᒪᓂᔭᐅᓯᒪᔪᑦ, 
ᐃᓱᒪᒋᑦᓱᒋᑦ ᐃᓅᓂᕐᒥᓄᑦ ᐱᔪᓐᓇᐅᑎᖏᑦ ᐊᒻᒪᓗ ᐃᓱᕐᕆᒍᑎᑦᓴᖏᑦ. ᑭᒡᒐᑐᕈᑎᒃ 

ᓄᐃᑕᐅᓯᒪᒍᑎᓕᒃ ᐃᓱᒪᒋᑦᓱᒋᑦ ᐃᓱᐃᓪᓕᖓᐅᑕᐅᒋᐊᖏᑦ ᖃᐅᔨᒪᔭᐅᕙᑦᑐᑦ ᐱᓇᓱᑦᑎᒪᕆᓐᓄᑦ 
ᑭᒡᒐᑐᕆᐊᕐᑐᓯᒪᔪᓄᑦ ᓄᓇᕐᖄᑐᕕᓃᑦ ᓄᓇᓕᖏᓐᓂ: ᐃᓕᓴᕐᑕᐅᑎᑌᑦ ᑲᒪᒋᔭᖃᕆᐅᕐᓴᓃᑦ 
ᐃᓗᓯᓕᕆᓂᕐᒥ ᐊᒻᒪᓗ ᐃᓅᓯᓕᕆᓂᕐᒥ ᑭᒡᒐᑐᕐᓂᓂ ᐊᑑᑎᔭᐅᓲᓂᒃ ᐊᒻᒪᓗ ᑕᕐᕋᒥ 
ᐱᐅᓯᐅᓲᓂᒃ, ᐊᒻᒪᓗ ᐃᓕᓭᔩᑦ ᐱᓀᓗᑕᓂᒃ ᐋᕐᕿᒍᑎᑦᓴᐅᒍᓐᓇᑐᓂᒃ ᐃᓕᓭᕙᑦᓱᑎᒃ 
ᐊᑑᑎᑎᑕᐅᑦᓯᐊᕈᓐᓇᑐᓂᒃ ᐊᒻᒪᓗ ᐱᐅᓯᐅᓪᓚᕆᓲᓄᑦ ᑐᕌᖓᓪᓚᕆᑦᓱᑎᒃ. ᑲᔪᓯᑯᑖᕐᓯᒪᑎᑌᑦ 
ᐋᕐᕿᓱᐃᒋᐅᕐᓴᐅᑎᑦᓭᑦ ᐊᒻᒪᓗ ᓈᒻᒪᓯᐊᕐᑐᑦ ᐱᓇᓱᒐᖏᓐᓄᑦ ᐃᓚᐅᔪᓂᒃ 
ᕿᒥᕐᕈᕈᓐᓇᓰᒍᓐᓇᑎᓪᓗᒋᑦ ᐱᓀᓗᑕᓂᒃ ᐊᒻᒪᓗ ᓇᓗᓀᕐᓗᒋᑦ ᓈᒻᒪᓈᕐᓯᒪᔪᑦ ᐋᕐᕿᐅᑎᑦᓴᖏᑦ.  

ᑐᑭᓯᒋᐊᓪᓚᕕᑦᓭᑦ ᑭᒡᒐᑐᕈᑎᒥᒃ: 

ᐱᓇᓱᒐᖅ ᑭᒡᒐᑐᕈᑎᒃ ᑐᕌᒐᓕᒃ ᓄᓇᖃᕐᖄᑐᕕᓂᕐᓂᒃ, ᓄᓇᓕᑐᖃᑦᓴᔭᓂᒃ, ᐃᓄᓐᓂᒃ ᐊᒻᒪᓗ 
ᒣᑏᓂᒃ ᓇᓗᓀᕐᑕᐅᓯᒪᔪᓂᒃ ᐱᓇᓱᕝᕕᓄᑦ ᐃᓗᓯᓕᕆᓂᕐᓄᑦ ᐊᒻᒪᓗ ᐃᓅᓯᓕᕆᓂᕐᓄᑦ 
ᐱᑐᑦᓯᒪᐅᑎᖃᑎᒌᕝᕕᓂ ᓄᓇᕕᒻᒥ. ᑖᒃᑯᐊ ᐃᓕᒃᑰᑎᕐᑐᑦ ᐱᓇᓱᒐᖃᕇᕐᑎᓗᒋᑦ ᐅᕝᕙᓘᓐᓃᑦ 
ᓇᓗᓀᕐᑕᐅᓯᒪᑦᓱᑦᑎᒃ ᓯᕗᓕᕐᑎᓴᐅᒋᐊᖏᑦ. ᐃᓄᐃᑦ ᐊᐅᓚᑦᓯᓂᕐᓄᑦ ᐃᓕᓴᕐᓂᖏᓐᓄᑦ 
ᑭᒡᒐᑐᕈᑎᒃ ᐋᕐᕿᒋᐊᕐᑕᐅᓯᒪᓲᖅ ᐊᕐᓕᐊᓂᖏᑦ ᐱᕕᑦᓴᑭᓗᐊᕐᐸᓂᖏᑦ ᐃᓗᓯᓕᕆᓂᕐᒥ ᐊᒻᒪᓗ 
ᐃᓅᓯᓕᕆᓂᕐᒥ ᑭᒡᒐᑐᕐᓂᓄᑦ ᐱᓇᓱᑦᑎᒪᕇᑦ ᐃᓱᒪᒋᑦᓱᒋᑦ. ᐃᓕᓴᕐᕕᒦᓲᑦ ᐃᓕᓵᑦ 
ᐃᓕᓴᕐᑕᐅᓂᖏᑦ ᐃᓗᓕᖃᒻᒪᕆᑦᑎᓗᒋᑦ ᐅᓪᓗᓂ ᓯᑕᒪᐅᔪᖕᖏᒐᕐᑐᓂ ᑐᖓᓕᕇᓂ 
ᐊᕕᑦᑐᓯᒪᑦᓱᑎᒃ, ᐃᓕᓴᕐᑐᑦ ᐱᓇᓱᒐᕐᒥᓂᒃ ᕿᒣᓯᒪᑫᓐᓇᕆᐊᖃᓲᑦ ᐱᓇᓱᐊᕈᓯᕐᓂ 
ᐊᑕᐅᓯᐅᓈᕐᑎᑐᓂ. 

 

 

ᓄᓇᕕᒻᒥ ᐃᓗᓯᓕᕆᔨᒃᑯᑦ ᑭᓇᓕᒫᒃᑯᓄᑦ ᑎᒥᖁᑎᒋᔭᐅᕗᖅ ᓄᐃᔪᕕᓂᐅᑦᓱᓂ 1978-ᒥ ᔦᒥᔅ 
ᐯ ᐊᒻᒪᓗ ᑯᐯᑉ ᑕᕐᕋᖓᓄᑦ ᐊᖏᖃᑎᒌᒍᑎᐅᑉ ᐊᑖᓂ. ᑲᒪᒋᔭᓕᒃ ᑯᐯᑉ 
ᓄᓇᖁᑎᓕᒫᑲᓵᖓᓂᒃ ᑕᕐᕋᒥ 55 ᖁᓛᓂ ᐱᑦᔪᑎᒋᑦᓱᒋᑦ ᒪᓂᒪᑎᑦᓯᓃᑦ ᐃᓗᓯᓕᕆᓂᕐᒧᑦ 
ᐊᒻᒪᓗ ᐃᓅᓯᓕᕆᓂᕐᒧᑦ ᑭᒡᒐᑐᕈᑎᓂᒃ 14 ᓄᓇᓖᑦ ᐃᓄᖏᓐᓄᑦ. 

ᐱᓯᒪᔪᑦ ᓄᓇᕕᒻᒥ ᐃᓗᓯᓕᕆᓂᕐᓄᑦ ᐊᒻᒪᓗ ᐃᓅᓯᓕᕆᓂᕐᓄᑦ 
ᑭᒡᒐᑐᕐᕕᒃ 

ᓄᓇᓕᓕᒫᓂ ᐱᓇᓱᑦᑏᑦ ᐱᕙᓪᓕᐊᑎᑕᐅᓂᖏᓐᓄᑦ ᐱᓇᓱᕝᕕᒃ 

 

  

 

ᑐᑭᓯᒋᐊᕐᕕᓴᖅ: ᑳᓓ ᑕᔅᑐᔅ 

ᑐᓴᐅᒪᐅᑎᓕᕆᓂᕐᒥᒃ ᑲᔪᓯᑎᑦᓯᔨ, ᓄᓇᕕᒻᒥ ᐃᓗᓯᓕᕆᔨᒃᑯᑦ 

819 964-2222,  ᐱᑐᑦᓯᒪᐅᑎᖓ  293 

 

 

 

 


